
           21 April 2017 
 

DIT IS KOSMOSTYD IN DIE VRYSTAAT... 
 

 

Mooier as mooi is hierdie eenvoudige, maar indrukwekkende blom waarmee die Here ons gedurende die herfs uit Sy eie tuin 
ōŜŘŜǊŦΧ ƎŜƴƛŜǘ Řƛǘ ten volle voordat die vaalheid van die winter intree. 
 

     
 

²ŜƭƪƻƳ ǘŜǊǳƎ ŀŀƴ ŀƭƳŀƭΣ ōŀƛŜ ǎǘŜǊƪǘŜ ǾƛǊ ŘƛŜ нŘŜ ƪǿŀǊǘŀŀƭΣ Řƛǘ ƛǎ ǿŜŜǊŜŜƴǎ Ψƴ ōŜǎƛƎŜ Ŝƴ ŘǊǳƪ ǘȅŘΣ ŘƛŜ ŘǊƛŜ Ŝƴ ǾȅŦǘƛƎǎǘŜ {ƛƴƻŘe 
van die NG Kerk Vrystaat vind ook tydens hierdie kwartaal by NAMPO in Bothaville plaas, DV vanaf 11 ς 15 Junie 2017.  Ons 
versoek asseblief julle voorbidding vir al die beplanning/reëlings, ensovoorts wat nog in plek moet kom, sowel as vir die sitting 
self, mag dit nie oor mense gaan nie, maar oor wat Hy vir die afgevaardigdes wil sê!  Bid asseblief ook vir ons land wat regtig 
ƛƴ Ψƴ ƴƻƻŘǘƻŜǎǘŀƴŘ ǾŜǊƪŜŜǊ ƴŀ ŀƭ ŘƛŜ ǇƻƭƛǘƛŜƪŜ ǾŜǊǿƛƪƪŜƭƛƴƎŜ ŘƛŜ ŀŦƎŜƭƻǇŜ ǇŀŀǊ ǿŜƪŜΧΣ ǿƻǊŘ ƻǇ Ψƴ ƳŀƴƛŜǊ ŘŜŜƭ Ǿŀƴ ŘƛŜ ƎǊƻƻǘ 
gebedsgeleentheid wat komende Saterdag plaasvind! 
 

Let asseblief daarop dat die Sinodale Kantoor op Vrydag 28 April 2017 gesluit sal wees, normale werksaamhede word op 
Dinsdag 2 Mei hervat.  In geval van nood, kontak vir Adriaan de Ruiter op 083 302 2916. 
 
 

1. WERKSWINKEL / SIMPOSIUM:  
 

VBO WERKSWINKEL – ONTWIKKEL ENTREPRENEURSKAP EN FINANSIëLE INTELLIGENSIE:  Hierdie werkswinkel word 

op 24 en 25 April 2017 aangebied.  Die agtergrond vir hierdie konferensie is die volgende: 
 

Teologiese fakulteite regoor die wêreld begin toenemend predikante in entrepreneurskap oplei.  Dit het onder andere te 
doen met die vaardigheid om geleenthede raak te sien, gemeentelik en persoonlik;  die geleenthede volhoubaar te 
ontwikkel;  en die regte ingesteldheid ten opsigte van gemeentelike en persoonlike finansies. 
 

Die aanbieder is dr Gerhard Botha en die werkswinkel vind by die Fakulteit Teologie, kamer 120, UV in Bloemfontein plaas.  
Daar is geen koste aan verbonde nie, kursusgangers is self verantwoordelik vir hul eie middagete – 20 VBO-punte word 
verdien.  Registreer asseblief vooraf soos volg: SMS D65632 jou naam en e-posadres, na 31029 – eggenotes en 
gemeenteleiers is ook baie welkom, klik hier vir al die inligting. 
 

SIMPOSIUM OOR NAVORSING IN GELOOFSONTWIKKELING EN JEUGBEDIENING – UITNODIGING: Prof Malan Nel 

stuur die volgende inligting aan:  As you may know well, the International Association for the Study of Youth Ministry meets 
every second year.  It has also become custom that we in South Africa have a Southern African meeting concerning youth 
ministry in the same year as the International meeting.  Such a meeting is being planned for this year again from 12 to 13 

Jaar 15 - Uitgawe 12 
Kontak ons:   

kerkinfo@ngkvs.co.za 

www.ngkerkvrystaat.co.za 
 

http://www.ngkerkvrystaat.co.za/documents/algemeen/VBO%20-%20ONTW%20ENTREPRENEURSKAP%20&%20FIN%20INTELLIGENSIE.pdf
mailto:kerkinfo@ngkvs.co.za
http://www.ngkerkvrystaat.co.za/

September 2017 at the University of Pretoria.  Die inligting is in Engels aangesien die uitnodiging ook tot ander Afrika-lande 
gerig word.  Klik hier vir al die besonderhede – indien jy sou belangstel om dit by te woon, voltooi asseblief die inligting by 
punt 7 op die inligtingsdokument en stuur dit terug aan prof Nel.   
 
 

2. GEMEENTENUUS:  
 

NG WATERBRON:     NG FAUNA:   

 

 
 
 
 
 

 
 

NG FRANKFORT:    

 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 

NG RIETFONTEIN VIER FEES!:  Hierdie gemeente dink 

vanjaar terug aan ’n honderd jaar van Christus in aksie in 
en deur die gemeente. Alhoewel die geboorte van hierdie 
tweede gemeente in Winburg uiters pynlik was, het die 
Here in sy onbegryplike genade, hulle reeds vir ’n eeu lank 
gedra en gebruik, dáár waar hulle sy kerk probeer wees.  
Die gemeente se verjaarsdagdatum is 31 Mei en die 
partytjie vind op Saterdag 3 Junie 2017 plaas, wanneer 
hulle die oggend met ‘n Dankfees vier met allerlei heerlike 
eet- en drinkgoed, onder andere hulle beroemde 
pannekoek en sosaties.  Die Saterdagaand word daar ‘n  
konsert in die kerksaal aangebied.  Pinkstersondag 4 
Junie, is dit ‘n feesdiens met nagmaal, koorsang en 
trompetgeskal.  Alle belangstellendes word uitgenooi om 
saam met dié gemeente te kom fees vier.  Oud-lidmate kan 
vir Bertus Celliers kontak by 082 784 9735, of vir Rika by 
051 881 0322 (k/u Ma-Wo- en Vrydagoggende).  As iemand 
ƛŜǿŜǊǎ ŦƻǘƻΩǎ Ǿŀƴ ŘƛŜ bD wƛŜǘŦƻƴǘŜƛƴ ōŜǎƪƛƪōŀŀǊ ƘŜǘΣ ƭŀŀǘ 
weet hulle ook asseblief. 

 

http://www.ngkerkvrystaat.co.za/documents/algemeen/Youth%20Ministry%20Research%20Invitation%20and%20Call%20for%20Papers.pdf

3. ANDER GEBEURE: 
 
 

 
 
 
 

Daar word weer reëlings getref om ‘n groep manne vanaf Bloemfontein en 
omgewing na hierdie geleentheid te neem, dit vind vanaf 28 – 30 April 2017 
plaas.  Die koste beloop R550pp vir eie vervoer en R750pp vir busvervoer, dit 
sluit tentverblyf en alle etes en drinkgoed vir die naweek in.  Belangstellendes 
kan vir Careen by 051 430 3773 kontak, of ‘n e-pos stuur aan 
admin@vlpbloem.co.za vir ‘n registrasievorm.  Indien jy hulp kan verleen ten 
opsigte van die reëlings of enige navrae het, kontak vir Charles Truter by 
083 305 8766. 
 
 
 
 
 
 
 
 

 

ESPERANZA JEUGSORGSENTRUM KOFFIE-SHOP:  Hierdie sentrum, 

geleë te Scrivenlaan, Bainsvlei (GPS 29,0044 / 26,0646), bied op Sondag 7 
Mei 2017 vanaf 12:00 – 15:00 weer ‘n heerlike kuiergeleentheid aan.  
Daar sal kerrie & rys @ R30pp, hotdogs @ R20pp en tee/koffie @ R10pp 
beskikbaar wees – bestel asseblief u keuse vooraf by Tracy, 083 696 2054.  
Indien jy eerder lus voel vir ‘n lekker soetdingetjie, kan die volgende items 
ook vooraf bestel word:   

-   Cremoratert @ R20 
-   Melktert @ R20 
-   Pepperminttert @ R20 
-   Koeldranke @ R10 per glas (Coke, Coke light, Fanta, Sprite, Sprite zero) 
-   Daar is ook ‘n snoepie beskikbaar 
 

Die volgende items kan weekliks bestel word (bestel op ‘n Woensdag vir 
Vrydag – word vars gebak): 
-  Cup cakes 
-  Klein melktertjies 
-  Klein cremoratertjies 
-  Koeksisters 
 
 

4. UV EN TEOLOGIE OPEDAG – 13 MEI 2017:  
Gemeentes, neem asseblief kennis van hierdie geleentheid, 
plaas die inligting in julle afkondigings:  Alle graad 11 en 12 
leerders en hul ouers word hartlik uitgenooi na die UV se 
opedag op 13 Mei 2017.  In die volgende paar jaar gaan daar 
baie werksgeleenthede vir jong predikante ontstaan.  Kom vind 
meer uit oor Teologiese studie en beroepsmoontlikhede, vanaf 
08:30 in die Callie Humansentrum en 10:30 in die 
Teologiegebou.  Vir navrae kontak ds Marlene Oosthuizen by 
moosthuizen@ufs.ac.za  
 
 

5. NUUSBRIEWE: 
 

BYBEL-MEDIA NUUSBRIEF 6/2017:  Dié week is BM se fokus op die jongste Kerkbode en die Mei-uitgawe van LiG – klik 

hier.      
 

CLF NUUS:  In aansluiting by die NG Kerkfamilie se viering van Reformasie 500 in 2017 saam met Protestantse gelowiges oor 

die wêreld heen, dink ons met vanjaar se Pinksterreeks as kerkfamilie saam oor die sentrale boodskap van die sestiende‐

mailto:admin@vlpbloem.co.za
mailto:moosthuizen@ufs.ac.za

eeuse Kerkhervorming of Reformasie, naamlik dat Christus ons uit genade van sonde en skuld vrygemaak het – lees hier 
verder.      
 
 

6.  VAKATURES:  
 

GEMEENTEBESTUURDER - NG AANDBLOEM:  Dié gemeente in Bloemfontein wag aansoeke in vir die pos van 

Gemeentebestuurder.  Die suksesvolle kandidaat moet tussen 40 en 50 jaar oud en ‘n belydende lidmaat van die NG Kerk 
wees.  Klik hier vir meer besonderhede – sluitingsdatum vir aansoeke is Sondag 30 April 2017, met diensaanvaarding vanaf 1 
Julie 2017.      
 

ORRELIS – NG ZASTRON:  Die Kerkraad van die NG Gemeente Zastron wag tans aansoeke in vir die pos van orrelis.  Zastron 

is ‘n skilderagtige plattelandse dorpie in die Suidoos Vrystaat en ongeveer 200km vanaf Bloemfontein en 70km vanaf Aliwal 
Noord, geleë.  Die suksesvolle kandidaat sal verantwoordelik wees vir die musiekbegeleiding tydens eredienste, formeel, 
sowel as informeel, begrafnisse, troues en ander kerklike funksies.  Vergoeding is onderhandelbaar en die sluitingsdatum vir 
aansoeke is Sondag 30 April 2017.  Belangstellendes moet ‘n kort CV met verwysings stuur aan die Voorsitter van die 
Kerkraad, Posbus 72, Zastron 9950, of per e-pos na ZASNGKERK@webmail.co.za.  Navrae kan gerig word aan mnr Douglas 
MacKay by 084 200 1602, of by die Kerkkantoor op 051 673 1333. 
 

KOÖRDINEERDER EN HOSPITAALLERAAR:  ENGO Hospitaalsorg beskik tans oor hierdie vakature, klik hier vir meer 

besonderhede.  Die sluitingsdatum vir aansoeke is Dinsdag 2 Mei 2017.       
 

LERAAR VASTETERMYN, (KONTRAK 3JR) - NG EXCELSIOR:  Klik hier vir meer besonderhede – sluitingsdatum vir 

aansoeke is Maandag 15 Mei 2017.         
 

LERAAR VOLTYDS - NG SASOLBURG-TUINEDAL:  Belangstellendes kan reeds vir hierdie pos aansoek doen, vind al die 

besonderhede hier – die sluitingsdatum vir aansoeke is Maandag 15 Mei 2017, met diensaanvaarding vanaf 1 Augustus 
2017.                       
 

LERAAR VOLTYDS ONBEPAALD - NG LUCKHOFF:  Hierdie vakature bestaan tans in dié gemeente, klik hier vir al die 

inligting.  Die sluitingsdatum vir aansoeke is Woensdag 31 Mei 2017.      
 

LERAAR VASTETERMYN (KONTRAK 2JR) - NG EDENBURG:  Hierdie plattelandse gemeente in die Suid-Vrystaat maak die 

vakante pos bekend en wag op aansoeke van geskikte kandidate, klik hier vir meer besonderhede.  Die sluitingsdatum vir 
aansoeke is Vrydag 2 Junie 2017.         
 

MAATSKAPLIKE WERKER – ENGO KINDER- EN JEUGSORGSENTRUMS:  Die sentrums geleë te Vrede, Kestell, Memel en 

Marquard, beskik tans oor ‘n vakante pos vir ‘n maatskaplike werker.  As posvereistes, moet applikante as maatskaplike 
werker by die SA Raad vir Maatskaplike Werk, geregistreer wees en ook oor ‘n geldige rybewys beskik.  Diensvoordele sluit 
die volgende in:  onderhandelbare salaris, ‘n diensbonus, ‘n pensioenfonds, sowel as verlof.  Die sluitingsdatum vir aansoeke 
is reeds Dinsdag 25 April 2017.  Stuur aansoekvorm met CV per faks aan 057 352 9782, of per e-pos aan 
christa@vironskinders.org.za         
 

 ‘N GEREGISTREERDE, ASOOK ‘N INGESKREWE VERPLEEGKUNDIGE BENODIG:  ENGO - Huis Emily Hobhouse in 

Koppies, gaan vanaf 1 Julie 2017 oor hierdie vakatures beskik.  Dit is ‘n vereiste dat aansoekers wel by die SA 
Verpleegstersraad geregistreer is, diensvoordele en die salarisskaal is onderhandelbaar.  Die sluitingsdatum vir aansoeke is 
Woensdag 31 Mei 2017 – stuur ‘n verkorte CV per faks aan 086 618 1797, of stuur per e-pos na emily@compuking.co.za.  Vir 
navrae, skakel mev A Zitzke op 082 572 6343.  Indien geen terugvoer binne 30 dae ná die sluitingsdatum ten opsigte van 
enige aansoeke ontvang is nie, kan aanvaar word dat die aansoek onsuksesvol was.   
 

HOOFARGIVARIS – NG KERK IN SA:  Die NG Kerk in Suid-Afrika (Wes-Kaapland), beskik tans oor ’n vakature vir ŉ 

Hoofargivaris by die NG Kerk se Argief in Stellenbosch.  Die sluitingsdatum vir aansoeke is Woensdag 10 Mei 2017 en 
diensaanvaarding is  vanaf 1 Julie 2017 - klik hier vir volledige inligting. 
 

VAKATURES - e-KERKBODE:  ‘n Lys van vakatures vir predikante, ander kerklike amptenare en verwante kerklike 
instansies, is gerieflik beskikbaar in die NG Kerk se amptelike kerkkoerant, Kerkbode.  Klik hier vir die jongste vakatures in die 
NG Kerk-familie. 
 
 

7. BEROEPENUUS:  Ds AJ (Andreas) van Rooyen van die NG Gemeente Barberton (Oostelike Sinode), is na die NG 

Gemeente Boshof beroep.  Hy word DV op Sondag 7 Mei 2017 bevestig en sal ook by die geleentheid sy intreepreek lewer.  
Andreas en Gerda-Marie, dit is vir ons baie lekker om julle in die Vrystaat te kan terug verwelkom.  Mag dit ook vir julle as 
ƎŜǎƛƴ Ψƴ ōŀƛŜ ƎŜǎŜšƴŘŜ Ŝƴ ǾǊǳƎōŀǊŜ ōŜŘƛŜƴƛƴƎ ƛƴ .ƻǎƘƻŦ ǿŜŜǎΣ ǎǘŜǊƪǘŜ ƳŜǘ ŘƛŜ ƻǇǇŀƪ Ŝƴ ƎǊƻƻǘ ǘǊŜƪΗ   
 

mailto:ZASNGKERK@webmail.co.za
mailto:christa@vironskinders.org.za
mailto:emily@compuking.co.za
http://www.ngkerkvrystaat.co.za/documents/algemeen/Vakature%20-%20Hoofargivaris%20(Stellenbosch).pdf
http://kerkbode.christians.co.za/category/vakatures/

8.   Dit is met skok en ontnugtering dat ons verneem het van die skielike dood van Tersia Kühne, vrou 

van oud-leraar Petrus Kühne, na ‘n noodlottige ongeluk Maandagaand op die N1 buite Bloemfontein.  
Petrus was voorheen leraar by die NG Gemeente Universitas-Wes en ook by die NG Gemeente 
Verkeerdevlei.  Tersia was adjunk-direkteur by die Universiteit van die Vrystaat en het diep spore daar 
getrap.  Ons harte en gebede gaan uit na Petrus en hulle twee seuns Markus en Tertius, ander familie 
en goeie vriende, mag julle in hierdie dae omring word deur liefde en vertroosting, mag Hy julle styf 
vashou...  
 
 
 

 
 

9. VERJAARSDAE:  Seënwense vir almal wat die komende week verjaar, mag dit ‘n 

besondere jaar vir elkeen wees:  
 

24 April:  
 

Ds Arno Kotze - BULTFONTEIN-OOS - kotze.ca@gmail.com 
 

27 April:  
Dr Gideon Serfontein - VAALPARK - 083 288 7555, deonserfontein@gmail.com 
Ds Heinrich Gerber - THEUNISSEN-WES - 082 337 0838, heinrichgerber10@gmail.com 
 
 

10. TEN SLOTTE:  Ek wil graag die volgende gebed met julle almal deel, dit kom uit Ψƴ ǇǊƻƎǊŀƳ ǿŀǘ ŘŜŜƭ ǿŀǎ Ǿŀƴ Ψƴ пл-

dae gebedsveldtog in 2016 (met dank aan NG Skuilkrans).   
 

Hemelse Vader, genees Suid-Afrika.  Vergewe ons al ons 
oortredings deur u genade.  U het vir ons gewys wat vir ons goed is 
en wat U van ons verwag:  om regverdig op te tree, om genadig te 
wees en nederig voor U te lewe.  Versterk ons om U wil te doen.  
Help ons om U voorbeeld te volg sodat ons ware  geregtigheid sal 
demonstreer om ander met genade en ware deernis te dien.  U 
beskerm dié wat U dien en bevry hulle.  Mag ons U goedheid 
beleef, want U noem dié wat U vertrou Geseëndes! 
 

U het ons getugtig sodat ons in u wil en vrees van die HERE sou 
leef.  Openbaar aan ons U wil sodat ons daarvolgens en in waarheid 
sal lewe.  Help ons om die verkeerde en die bose te laat vaar en 
vrede te soek.  Gee dat ons woorde van U geregtigheid en vrede sal 
spreek en bewaar ons dat ons nie bedrog sal spreek of beoefen nie. 
 

Openbaar Uself aan Suid-Afrika as ons Vader, die Een van wie elke goeie en volmaakte gawe kom en wat nie van gedagte 
verander nie.  Openbaar Uself as Vader aan dié wat vaderloos is en wees U ook die versorger van die weduwees.  Gee dat dit 
waar sal word dat ons nie ’n gees van vrees sal hê nie, maar dat U Gees ons kindskap in U bevestig.  Dit laat ons uitroep, 
“Abba Vader!” 
 

Ons bid ook, in die Naam van Jesus Christus, dat U Suid-Afrika sal seën.  Seën ons en bewaar ons, gee dat U aangesig oor ons 
sal skyn en wees ons genadig, verskyn tot ons redding en gee aan ons U vrede.  Ons bid dit vir ons bure, kollegas by die werk, 
die polisie en persone in tronke, vir kinders in die skole, die dokters, verpleegpersoneel en pasiënte in hospitale, vir vaders en 
moeders, vir sakepersone en hulle besighede, onderwysers, die stadsrade en regeringsamptenare, hawelose persone, 
werkloses, verslaafdes, nasionale en provinsiale leiers van Suid-Afrika, sowel as hulle raadgewers. 
 

Ons vra U seën oor Suid-Afrika:  “Stort U seën oor ons uit, neem ons onder U beskerming en weerhou onheil van ons sodat 
geen smart ons tref nie.” 
 

Amen. 
 
 
Groetnis tot volgende keer... 
 

THEA BOSMAN 
Samesteller/Redaksioneel:  kerkinfo@ngkvs.co.za 
Kommunikasie - NG Kerk Vrystaat 
Tel:  051 406 6719 (k)  Faks:  086 609 2547 
 
 

mailto:kotze.ca@gmail.com
mailto:deonserfontein@gmail.com
mailto:heinrichgerber10@gmail.com
mailto:kerkinfo@ngkvs.co.za

INDIEN JY OP  WIL , KLIK hier (meld asseblief ook jou gemeente/dorp) VRYPOS INTEKEN

AS JY  WIL , KLIK hier  VRYPOS KANSELLEER
Stuur enige nuusgebeure, inligting na kerkinfo@ngkvs.co.za (spertyd vir indiening, Dinsdae @ 
14:00) 
 

NG KERK VRYSTAAT WEBBLAD:  http://www.ngkerkvrystaat.co.za/ 

 

NG KERK VRYSTAAT FACEBOOK: 
 

 

 

 
VRYWARING / DISCLAIMER ς Klik hier   
 
 

BYBEL-MEDIA NUUSBRIEF  6/2017: 
 

Lees in die Kerkbode van 21 April: 
Van ŉ oud-bendeleier wat tot bekering gekom het en nou nie net op die kerkraad van NG 
Gemeente Drakenstein in die Paarl dien nie, maar ook armes, siekes en gevangenes in sy 
gemeenskap dien. 
 

Kerkbode vertel ook van hoe NG lidmate regoor Suid-Afrika op die naweek van 22 April saam 
met ander Christene vir Suid-Afrika gaan bid.  
 

In Worcester is ŉ dowe proponent wat as kind in die Langkloof geglo het sy is die enigste 
Dowe in die wêreld.  Later het sy geglo sy sal nooit ŉ dominee kan word nie as gevolg van 
haar gestremdheid.  Vandag raak sy daagliks die harte van dowe kinders aan nadat sy 
teologiese opleiding by Deaf Christian Ministry Africa (DCMA) ontvang het. 
 

By die jaarlikse Natalse predikantekonferensie het konferensiegangers by twee sprekers 
gehoor van uiteenlopende maniere om die Bybel te hanteer.  Die agtergrond was die diep 
verdeeldheid in die kerk oor verhoudinge tussen mense van dieselfde geslag. 
 

Kry ook nuus van #imagine, die Andrew Murraypryse en die bekendstelling van ŉ boek wat 
die verhale van byna vergete sendelinge vertel. 

 

In LiG se Mei-uitgawe raak ons stil: 
 
 
 
Marié Britz vertel van haar 30 dae van stilte en wat sy van God geleer het.  
 

LiG kuier by ‘n dowe prediker wat die evangelie in gebaretaal verkondig… en ons leer hoedat 
stilte ook gebed is. 
 

Die bekroonde sangeres, Leah, vertel in hierdie uitgawe hoe sy haar geloof lééf.  
 

Lees ook hoe jy jou kind kan leer ontspan, hoe jy stilstuipe in jou huwelik kan stuit en hoe om 
die seën wat jy ontvang het, aan te gee.  
 
 
 

Inligting, Navrae en Diensverskaffing: 
 

¶ Skakel 0860 26 33 42 óf 021 864 8210 

¶ Of stuur jou bestelling per e-pos na bestel@bmedia.co.za 

¶ Of koop met jou kredietkaart op die webtuiste www.bybelmedia.org.za, klik dan op winkel, óf tik die produknaam 
in. 

 

TERUG NA INHOUD 
 
 

CLF NUUS: 
PINKSTER 2017 

CHRISTUS HET ONS VRYGEMAAK… 
 

Ons staan stil by die gedagte dat ook gereformeerde Christene en kerke in Suid‐Afrika tot vryheid geroep 
is en deur die Heilige Gees toegerus word om oor die goeie nuus van Christus se vrymakende genade na 
die wêreld te getuig. 
 

mailto:kerkinfo@ngkvs.co.za
mailto:kerkinfo@ngkvs.co.za
mailto:kerkinfo@ngkvs.co.za
http://www.ngkerkvrystaat.co.za/
http://www.ngkerkvrystaat.co.za/documents/amptelik/VRYWARING%20-%20NGK%20VRYSTAAT%20E-POS%20&%20WEB.pdf
mailto:bestel@bmedia.co.za
http://www.bybelmedia.org.za/
https://www.facebook.com/ngkerkvs

Die reeks beklemtoon die oortuiging dat die vryheid wat Christus bewerk het juis 
betekenis het vir die brose en gebroke kontekste waar die vryheid van mense en 
gemeenskappe bedreig word.  In aansluiting by die doel van die Reformasie 500 
vieringe, wil hierdie reeks oordenkings in die Pinkster van 2017 deur die kragtige 
werking van die Heilige Gees, daarvan  getuig dat Christus alle bande wat ons mag 
bind, kom losmaak het.  En ons wil mekaar in die Naam van die Drie‐enige God 
oproep om die vryheid van ’n Christenmens te beoefen. 
 
Pinksterreeks 2017 sluit aan by die twaalf temas wat die Reformasie 500 Taakspan 
(NG Kerkfamilie) geïdentifiseer het as temas vir pamflette wat maandeliks in 2017 deur die Christelike Lektuurfonds uitgegee 
word.  Die reeks bou op die implikasies wat Christus se vrymaking vir mens en natuur het.  Daarom maak temas soos hoop, 
lewe, belydenis, omgee, priesterskap, sorg vir die skepping en die sing van ’n nuwe lied, alles deel uit van hierdie 
Pinksterriglyne.  Vanuit die oorhoofse tema, “Christus het ons vrygemaak...,” vloei die ander temas voort om die kinders van 
die Kerkhervorming in Pinkstertyd te help nadink oor wat ons tradisie van Christus raakgesien en oorgelewer het.   
 

Die Pinksterreeks kan afgelaai word vanaf Christelike Lektuurfonds se webtuiste by www.clf.co.za onder “Downloads”.  Die 
reeks van 12 Reformasiepamflette kan ook maandeliks, óf in gedrukte vorm by CLF bestel word, óf afgelaai word vanaf CLF se 
webtuiste.  Dit is ook beskikbaar op die CLF toepassing (App) vir slimfone op Google Play / iStore.  Vir enige navrae, skakel 
021 873 6964, of  stuur ‘n e-pos aan info@clf.co.za   
 

TERUG NA INHOUD 
 
 

VAKATURES: 
 

GEMEENTEBESTUURDER, NG AANDBLOEM: 
 

Aandbloem gemeente is binne die Westerbloem/Aandrus aftree-oord in Bloemfontein geleë en bestaan uit ongeveer 700 
belydende lidmate waarvan die meerderheid afgetrede persone is.  Die gemeente wag tans aansoeke in vir die pos van 
Gemeentebestuurder.   
 

- Die suksesvolle kandidaat moet tussen 40 en 50 jaar oud en ‘n belydende lidmaat van die NG Kerk wees. 
- Goeie kennis met die gebruik van die Winkerk- en Pastellprogramme is ‘n vereiste en ondervinding van kerklike 

administrasie en –finansies sal as ‘n verdere aanbeveling dien, terwyl ‘n redelike kennis van Microsoft Office belangrik is. 
- Normale pligte soos die van ‘n gemeenteskriba, onder andere tik van sakelyste en afneem van notules, asook die bywoon 

van Kerkraadsvergaderings en –kommissies, asook die normale pligte van ‘n gemeentekassier, onder andere ontvangs en 
bank van alle gelde, is van toepassing.  

 

Die vergoeding is onderhandelbaar en sluit ‘n dertiende tjek as bonus in.  21 Werksdae vakansieverlof en normale 
siekteverlofvoordele, soos deur die wet bepaal, is van toepassing.  Normale werksure is Maandag tot Vrydag, 08:00 tot 12:00, 
alhoewel daar van die suksesvolle kandidaat verwag kan word om soms oortyd te werk. 
 

Aansoeke met ‘n volledige CV  kan per e-pos aan die kantoor gestuur word by, aandbloem@engo.co.za,  of per hand by mev 
Petro Delport by die Kerkkantoor, Gemeentesentrum, ingehandig word.  Vir meer besonderhede, kontak mev Delport by 
051 407 7631 (k/u). 
 

Sluitingsdatum van aansoeke is Sondag 30 April 2017, met diensaanvaarding op 1 Julie 2017. 
 

TERUG NA INHOUD 
 
 

KOÖRDINEERDER EN HOSPITAALLERAAR - ENGO HOSPITAALSORG, BLOEMFONTEIN: 
 
 
 
 

 

Aanbeveling:  ‘n Gelegitimeerde en geordende leraar (emeriti en leraars wat tans nie in ‘n pos is nie, kan aansoek doen) 
 

Posvereistes:  U aanvaar die pligte en verantwoordelikhede soos hieronder uitgesit: 
 

1. Koördineerder van die Hospitaalspan, wat twee-weeklikse hantering van opleidingsessies insluit. 
2. Besoeke in sale soos van tyd tot tyd met u ooreengekom. 
3. Daaglikse kontakbesoeke by alle nuut toegelate NG-pasiënte. 
4. Opvolgbesoeke soos nodig en moontlik. 

http://www.clf.co.za/
mailto:info@clf.co.za
mailto:aandbloem@engo.co.za

5. Aandag aan énige pasiënt wat die personeel in die saal na u mag verwys. 
6. Ondersteuning van pasiënte se familie wat u in die hospitaal raakloop. 
7. Ná-ure besoeke wanneer u, volgens ‘n rooster, geroep mag word na pasiënte in nood, of soos onderling 

ooreengekom. 
 

Voordele: 
 

1. Salaris onderhandelbaar 
2. Diensbonus 
3. Pensioenfonds 
4. Verlof 

 

Sluitingsdatum:  2 Mei 2017  
 

Stuur CV’s per faks na 051 522 2508, of per e-pos na gerda@engo.co.za  
 

Navrae:  Rika Wolmarans by 051 407 7215 / Gerda  Kemp 051 407 7234  
 

Adres: Van Heerdenweg 22 
            Wilgehof 
              BLOEMFONTEIN 9301  
 

Die werkgewer behou die reg om nie die vakature te vul nie.  Suksesvolle kandidate sal binne vier weke in kennis gestel 
word of die aansoek suksesvol was al dan nie.  Indien geen terugvoer ontvang is in die vier weke tydperk nie, moet 
aanvaar word dat die aansoek onsuksesvol was. 
 

TERUG NA INHOUD 
 
 

LERAAR, VASTETERMYN, KONTRAK (3JR) – NG GEMEENTE EXCELSIOR:   
 

Die gemeente het 147 aktiewe- en 28 onaktiewe lidmate, met 20 dooplidmate en 31 plaasbesoek- en 54 dorpsbesoekpunte. 
 
LERAARSPROFIEL:  Die volgende vereistes is van besondere belang met die oog op ‘n beroep: 
 

Á Leersuiwerheid in alle fasette van gemeentewerk en persoonlike opbou van die gemeente. 
Á Kontak deur middel van huisbesoek (ten minste een keer per jaar), plus pastorale besoek. 
Á Daar word van die persoon verwag om Sondae, plus drie dae per week te werk, asook Goeie Vrydag en Kersdag, Week 

van Gebed en Pinkster word ingesluit. 
Á Begrafnisse hanteer soos van tyd tot tyd benodig word. 
Á Die persoon moet betrokke wees by gemeente-organisering. 

POSBESKRYWING:  As gevolg van die finansiële posisie van die gemeente, is hierdie ‘n vastetermynpos (kontrak) vir drie jaar.  
Indien dit tot voordeel van die gemeente en leraar strek, kan die termyn deur die kerkraad as verteenwoordigers van die 
gemeente, in oorleg met die leraar verleng word, ooreenkomstig die besluite van die NG Kerk oor Vastetermynposte. 
 

VERGOEDINGSPAKKET:  Die totale vergoedingspakket is R13 000.00 per maand wat gestruktureer sal word volgens situasie 
en behoefte - gratis behuising is beskikbaar. 
 

AANSOEKE:  Stuur asseblief u aansoek en CV, met twee referente aan: 
Die Skriba 
NG Kerk Excelsior 
Posbus 82, Excelsior 9760 
E-pos:  tillyduplessis@gmail.com  
 

NAVRAE:  Jan Bornman, Hoofouderling, sel 083 944 2738 
 

SLUITINGSDATUM:  Maandag 15 Mei 2017 
 

5ƛŜ YŜǊƪǊŀŀŘ ōŜƘƻǳ ŘƛŜ ǊŜƎ ƻƳ ƴƛŜ Ψƴ ŀŀƴǎǘŜƭƭƛƴƎ ǳƛǘ ŜƴƛƎe van die aansoeke te maak nie. 
 

TERUG NA INHOUD 
 
 

VOLTYDSE LERAAR, NG SASOLBURG-TUINEDAL: 
 

Gemeenteprofiel:  Sasolburg is ‘n semi-plattelandse dorp en die gemeente het 16 dorpswyke, asook ‘n buitewyk en is geleë 
aan die mees noordelike punt van die Vrystaat teen die Vaalrivier.  Dit vorm deel van die Vaaldriehoek, is agt km vanaf die 
Vaalrivier en 83 km vanaf Johannesburg.  Daar is geen plaasbesoekpunte nie, aangesien die gemeentelede meestal werksaam 

mailto:gerda@engo.co.za
mailto:tillyduplessis@gmail.com

is in die chemiese nywerheidsbedryf by die Sasolfabriek en baie werk ook skofte.  Die gemeente bestaan uit ongeveer 716 
belydende- en ongeveer 142 dooplidmate.  Die gemiddelde ouderdom van die lidmate is soos volg: 

¶ tot 20 jr       =  142 

¶ 21 tot 30 jr = 103 

¶ 31 tot 40 jr = 108 

¶ 41 tot 50 jr =   95 

¶ 51 tot 60 jr = 123 

¶ 61 tot 70 jr =   72 

¶ 71 tot 80 jr =   64 

¶ 81+ jr          =     9 

¶ Dus van die jongste in Sasolburg 
 

Leraarsprofiel:  

¶ Gereformeerde en evangeliese prediker wat die gesag van die skrif aanvaar. 

¶ ‘n Herder wat in spanverband kan saamwerk en met ‘n visie vir geestelike vernuwing – nie net suiwer verandering 
nie. 

¶ ‘n Kreatiewe dinamiese person wat nie net oor tegnologiese vaardighede beskik nie, maar wat ook 
bestuursvernuftig is. 

¶ ‘n Energieke persoon met ‘n passie vir mense. 

¶ Iemand wat met entoesiasme leiding, motivering en samewerking kan bewerkstellig en die Lewende Woord in alle 
omstandighede suiwer bedien. 

 

Ampspligte:  Ingevolge Art 9 van die Kerkorde.  
 

Vergoeding:  Onderhandelbaar volgens die  Vrystaat se nuwe Sinodale riglyne - inwoning in die Pastorie. 
 

Sluitingsdatum:  Aansoeke sluit Maandag 15 Mei 2017 
 

Diensaanvaarding:  1 Augustus 2017 
 

Aansoeke:  

¶ Rig aan die Kerkraadsvoorsitter per e-pos by ngtuinedal@telkomsa.net   

¶ Of per pos aan Posbus 675, Sasolburg 1947 

¶ Of per faks na 016 976 9051 / 016 976 2376 
 

5ƛŜ YŜǊƪǊŀŀŘ ōŜƘƻǳ ƘǳƭǎŜƭŦ ŘƛŜ ǊŜƎ ǾƻƻǊ ƻƳ ƴƛŜ Ψƴ ŀŀƴǎǘŜƭƭƛƴƎ ǘŜ Ƴŀŀƪ ǳƛǘ ŘƛŜ ŀŀƴǎƻŜƪŜ ǿŀǘ ƻƴǘǾŀƴƎ word nie. 
 

TERUG NA INHOUD 
 
 

LERAAR VOLTYDS ONBEPAALD, NG LUCKHOFF: 
 

Gemeenteprofiel:  Die gemeente is in die platteland geleë, 180 km suid-wes vanaf Bloemfontein en 150 km suid vanaf 
Kimberley.  Die gemeente bestaan uit 89 besoekpunte, waarvan 36 op die dorp en 53 op die plase is.  Die samestelling van 
die gemeente is soos volg:   
 

¶ 1 – 19 jaar:  25% 

¶ 20 – 30 jaar:  8% 

¶ 30 – 40 jaar:  11% 

¶ 40 – 50 jaar:  14% 

¶ 50 – 60 jaar:  14% 

¶ 60+:  28% 
 

Daar is 150 belydende- en 45 dooplidmate.  Die gemeente se visie is, Lig, Liefde en Lewe – hulle plaas baie klem op die 
bemagtiging van lidmate en funksioneer deur middel van ‘n gawebediening. 
 

Leraarsprofiel:  Die ideale leraar moet: 
 

¶ ‘n toegewyde, entoesiastiese gelowige wees wat erns maak met sy/haar verhouding met God; 

¶ inkoop in die visie van die gemeente; 

¶ die gemeente begelei op die pad van lidmaatsbemagtiging en vernuwing; en 

¶ goeie menseverhoudings kan handhaaf. 
 

Ampspligte:  Volgens Artikel 9 van die Kerkorde. 
 

Vergoeding:  Salaris volgens sinodale skaal en ‘n ruim pastorie. 
 

mailto:ngtuinedal@telkomsa.net

Aansoekprosedure:  Leraars wat hulle vir die pos beskikbaar stel, moet ‘n verkorte CV, nie meer as vier bladsye nie, asook die 
name van drie referente stuur aan: 
 

Die Voorsitter van die Kerkraad 
Per faks na 053 206 0022 en per e-pos na ngkerkluckhoff@gmail.com  
Indien ‘n kortlys gehaal word, moet kandidate beskikbaar wees vir ‘n onderhoud en ‘n preekbeurt.  Diensaanvaarding sal 
onderhandel word.  5ƛŜ ƪŜǊƪǊŀŀŘ ōŜƘƻǳ ŘƛŜ ǊŜƎ ǾƻƻǊ ƻƳ ƴƛŜ Ψƴ ŀŀƴǎǘŜƭƭƛƴƎ ǘŜ ƳŀŀƪΣ ƻŦ ƻƳ Ψƴ ōŜǊƻŜǇ ǳƛǘ ǘŜ ōǊƛƴƎ ƴƛŜΦ 
 

Sluitingsdatum:  Woensdag 31 Mei 2017 
 

Navrae:  Klaas Viljoen, 082 411 3575 
 Albé Grobbelaar, 082 411 3574 
 CP Bloem, 072 111 7530 
 Bertha du Plessis (skriba), 082 966 3617 
 

TERUG NA INHOUD 
 
 

LERAAR VASTE TERMYNPOS (KONTRAK 2JR), NG EDENBURG: 
 

GEMEENTEPROFIEL:  Hierdie gemeente is geleë binne ‘n boerderygemeenskap in die Suid-Vrystaat en 80km van 
Bloemfontein op die hoofweg na Kaapstad.  Die gemeente bestaan uit nege dorps- en vier plaaswyke en het 285 belydende- 
en 96 dooplidmate.  Hulle beskik ook oor ‘n ryk kerkgeskiedenis en val binne die Ring van Smithfield.     
 

LERAARSPROFIEL: 

¶ Leraar wat sal aanpas in plattelandse gemeenskap. 

¶ Innoverende leier wat in spanverband kan werk. 

¶ Goeie menseverhoudings handhaaf. 

¶ ‘n Skrifgetroue, dinamiese en aktuele prediker.   

¶ ‘n Passie vir mense – oud en jonk.  
 

WERKSPROFIEL: 

¶ Ooreenkomstig Artikel 9 van die Kerkorde. 

¶ Totale vergoedingspakket - onderhandelbaar “binne Sinodale riglyne”. 

¶ Die gemeente bied ‘n gerieflike, ruim en netjiese pastorie vir inwoning. 

¶ Duur van kontrak:  Twee jaar. 
 

AANSOEKE:  Gee ‘n duidelike uiteensetting van hoe u, u rol as leraar sien, ‘n CV, met drie referente, moet u aansoek vergesel.  
Per pos:  Die Saakgelastigde, Posbus 36, Edenburg 9908 
Per e-pos:  skribangkedenburg@gmail.com 
Per faks:  086 517 9582 
 

NAVRAE: 
Mnr JJC Kock (leierouderling)  by 082 772 3372, of 051 743 1138 (w)  
Coenie Coetzee (saakgelastigde) by 076 379 2289, of 051 743 1126  
 

SLUITINGSDATUM:  VRYDAG 2 JUNIE 2017                                      
 

Die kerkraad behou hom die reg voor om niemand uit die belangstellendes te beroep nie.  
 

TERUG NA INHOUD 
 

 
 
 

 
Lig in die duisternis, hier vir God, mekaar en die wêreld 

 
 
 

mailto:ngkerkluckhoff@gmail.com
mailto:skribangkedenburg@gmail.com

